
IJTIMOIY-MAISHIY HAYOTGA 
YO‘NALTIRISH DARSLARIDA 

ZAIF ESHITUVCHI 
O‘QUVCHILARNING NUTQINI 

RIVOJLANTIRISH
Abdulxamidova Gulnoza

Namangan davlat pedagogika instituti
Kreativ pedagogika va psixologiya kafedrasi o‘qituvchisi

Annotatsiya: Maqolada ijtimoiy–maishiy hayotga yo‘naltirish darslarida zaif eshituvchi o‘quvchilarning nutqini rivojlan
tirish masalalari yoritiladi. Tadqiqot jarayonida nutqni rivojlantirishning samarali metod va usullari, shuningdek, kommu-
nikativ yondashuv asosida tashkil etilgan mashg‘ulotlarning ahamiyati tahlil etiladi. O‘quvchilarning kundalik hayotga 
moslashuvi hamda ijtimoiy ko‘nikmalarini shakllantirishda nutq rivojining o‘rni asoslab beriladi. Amaliy mashg‘ulotlar orqali 
lug‘at boyligini oshirish, og‘zaki nutqni faollashtirish va muloqot kompetensiyasini rivojlantirish yo‘llari tavsiya etiladi.

Kalit so‘zlar: zaif eshituvchi o‘quvchilar, nutqni rivojlantirish, ijtimoiy–maishiy yo‘naltirish, kommunikativ kompetensiya, 
maxsus ta’lim, logopediya, adaptatsiya, nutq faoliyati.
Abstract: The article examines the development of speech in hearing-impaired students during lessons focused on 
social and daily life orientation. The study analyzes effective methods and techniques for speech development, as well 
as the importance of a communicative approach in organizing the educational process. The role of speech development 
in students’ social adaptation and the formation of communication skills is substantiated. Practical activities aimed at 
enriching vocabulary, activating oral speech, and developing communicative competence are proposed.

Key words: hearing-impaired students, speech development, social and daily life orientation, communicative compe-
tence, special education, speech therapy, adaptation, speech activity.
Аннотация: В статье рассматриваются вопросы развития речи у слабослышащих учащихся на занятиях, направ-
ленных на социально-бытовую ориентацию. В процессе исследования анализируются эффективные методы и 
приёмы развития речи, а также значение коммуникативного подхода в организации образовательного процесса. 
Обосновывается роль речевого развития в социальной адаптации учащихся и формировании их коммуника-
тивных навыков. Предлагаются практические упражнения, направленные на обогащение словарного запаса, 
активизацию устной речи и развитие коммуникативной компетенции.

Ключевые слова: слабослышащие учащиеся, развитие речи, социально-бытовая ориентация, коммуникативная 
компетенция, специальное образование, логопедия, адаптация, речевая деятельность.

KIRISH
Zamonaviy ta’lim tizimida imkoniyati cheklangan bolalarga, xususan, zaif eshituvchi o‘quvchilarga sifatli 

ta’lim-tarbiya berish dolzarb masalalardan biri hisoblanadi. Bugungi kunda inklyuziv ta’lim g‘oyalari keng rivoj
lanib borayotgan bir paytda, ushbu toifadagi o‘quvchilarning jamiyatga muvaffaqiyatli integratsiyalashuvi, 
ularning ijtimoiy moslashuvi va mustaqil hayotga tayyorlanishi muhim ahamiyat kasb etadi. Shu nuqtai nazardan, 
zaif eshituvchi o‘quvchilarning nutqini rivojlantirish, ayniqsa, ijtimoiy-maishiy hayotga yo‘naltirish darslari jara
yonida samarali tashkil etilishi zarur.

Eshitish nuqsoni mavjud bo‘lgan o‘quvchilarda nutq rivojlanishi tabiiy ravishda sekinlashadi yoki o‘ziga 
xos xususiyatlarga ega bo‘ladi. Bu esa ularning nafaqat ta’lim jarayonida, balki kundalik hayotda ham muloqot 
qilish, axborotni qabul qilish va yetkazishda qiyinchiliklarga duch kelishiga sabab bo‘ladi. Natijada, ularning ijti-
moiy faolligi pasayadi, o‘z fikrini erkin ifoda etish ko‘nikmalari yetarli darajada shakllanmaydi. Shu bois, nutqni 
rivojlantirishga qaratilgan maxsus pedagogik yondashuvlarni ishlab chiqish va amaliyotga joriy etish muhim 
vazifa hisoblanadi.

Ijtimoiy-maishiy hayotga yo‘naltirish darslari zaif eshituvchi o‘quvchilarni real hayotiy vaziyatlarga tayyor-
lashda muhim o‘rin tutadi. Mazkur darslarda o‘quvchilar kundalik turmushga oid bilim, ko‘nikma va malakalarni 
egallash bilan birga, nutqiy faoliyatni rivojlantirish imkoniyatiga ega bo‘ladilar. Ayniqsa, turli kommunikativ 

vaziyatlar yaratish, rolli o‘yinlar, dialog va monolog mashqlari orqali o‘quvchilarning og‘zaki nutqini faollash
tirish, lug‘at boyligini kengaytirish va to‘g‘ri talaffuz ko‘nikmalarini shakllantirish mumkin. Mazkur tadqiqotning 
dolzarbligi shundaki, hozirgi kunda maxsus ta’lim muassasalarida ijtimoiy-maishiy yo‘naltirish darslarining 
nutqni rivojlantirishdagi imkoniyatlaridan to‘liq foydalanilmayapti. Ko‘plab hollarda bu darslar faqatgina maishiy 
ko‘nikmalarni shakllantirish bilan cheklanib qolmoqda. Aslida esa, ushbu darslar nutqiy kompetensiyani rivoj
lantirish uchun keng imkoniyatlarga ega bo‘lib, ularni ilmiy asoslangan metodika asosida tashkil etish zarur.

MAVZUGA OID ADABIYOTLAR SHARHI
Zaif eshituvchi o‘quvchilar nutqini rivojlantirish masalasi maxsus pedagogika va logopediya yo‘nalishida 

ko‘plab olimlar tomonidan tadqiq etilgan. D.A. Nurkeldiyeva, L.R. Muminova, D.Sh. Po‘latova tadqiqotlarida 
eshitishida nuqsoni bo‘lgan bolalarda nutqni shakllantirishning pedagogik va psixologik asoslari, korreksion 
ishlarning mazmuni, usullari hamda samarali tashkil etish yo‘llari yoritilgan.

Shuningdek, R.E. Levina tomonidan nutq buzilishlarining kelib chiqish sabablari va ularni bartaraf etish 
mexanizmlari ilmiy asosda tahlil qilingan.

Muminova L.R. ta’kidlashicha, logopedik mashg‘ulotlar jarayonida nutqni rivojlantirish tizimli, bosqichma-
bosqich va individual yondashuv asosida olib borilishi zarur.

Po‘latova D.Sh. esa eshitishida nuqsoni bo‘lgan bolalarda nutq rivoji psixik jarayonlar, ayniqsa idrok va 
tafakkur bilan uzviy bog‘liqligini ko‘rsatadi. Bu esa dars jarayonida ko‘rgazmalilik va amaliy faoliyatga tayanish 
muhimligini belgilaydi.

L.S. Vygotskiy fikricha, nutq inson tafakkurining asosiy vositasi bo‘lib, u ijtimoiy muhit ta’sirida shaklla-
nadi. Shu nuqtai nazardan, ijtimoiy-maishiy hayotga yo‘naltirilgan darslar o‘quvchilarning real hayotiy vaziyat-
larda muloqot qilish ko‘nikmalarini rivojlantirishda muhim ahamiyat kasb etadi. Hallahan, Kauffman va Pullen 
tomonidan maxsus ta’limda kommunikativ kompetensiyani rivojlantirish integratsiyalashgan yondashuv asosida 
amalga oshirilishi zarurligi asoslab berilgan.

Moores D.F., Paul P.V. va Whitelaw G.M. tadqiqotlarida eshitishida nuqsoni bo‘lgan bolalarni o‘qitishda 
multimodal yondashuv, ya’ni vizual, eshitish va kinestetik vositalardan birgalikda foydalanish samarali natija 
berishi qayd etilgan.

Marschark M. va Spencer P.E. esa bunday o‘quvchilarda nutq va til rivoji ijtimoiy muhit, ta’lim sharoiti 
hamda muloqot faoliyatiga bevosita bog‘liqligini ta’kidlaydi. Jahon sog‘liqni saqlash tashkiloti hisobotida ham 
eshitishida muammo bo‘lgan bolalar uchun erta pedagogik aralashuv va kommunikativ muhit yaratish muhim-
ligi ko‘rsatib o‘tilgan.

Mahalliy olimlardan Abdulxamidova G. tadqiqotlarida zaif eshituvchi o‘quvchilarda ijtimoiy faol kompe-
tensiyalarni shakllantirishda nutq rivojining o‘rni alohida ta’kidlanadi. U korreksion-pedagogik ishlar orqali 
o‘quvchilarning muloqotga kirishish, o‘z fikrini ifodalash va jamiyatga moslashish ko‘nikmalarini rivojlantirish 
mumkinligini asoslaydi. Shu bois, ijtimoiy-maishiy hayotga yo‘naltirilgan darslar zaif eshituvchi o‘quvchilarning 
nutqini rivojlantirishda samarali vosita sifatida qaraladi.

TADQIQOT METODOLOGIYASI
Tadqiqotning maqsadi – ijtimoiy-maishiy hayotga yo‘naltirish darslari jarayonida zaif eshituvchi o‘quvchi

larning nutqini rivojlantirishning samarali usul va vositalarini aniqlash hamda ularni amaliyotga tatbiq etish 
yo‘llarini asoslab berishdan iborat. Ushbu maqsadga erishish uchun nutq rivojlanishining nazariy asoslarini 
o‘rganish, mavjud pedagogik tajribalarni tahlil qilish hamda amaliy mashg‘ulotlar orqali samarali metodlarni 
ishlab chiqish vazifalari belgilangan. Shuningdek, maqolada kommunikativ yondashuv asosida tashkil etilgan 
mashg‘ulotlarning ahamiyati, o‘quvchilarning nutqiy faoliyatini faollashtirishda innovatsion pedagogik texnolo
giyalardan foydalanish imkoniyatlari ham yoritib beriladi. Tadqiqot natijalari maxsus ta’lim tizimida faoliyat yuri-
tayotgan pedagoglar uchun metodik qo‘llanma sifatida xizmat qilishi mumkin.

TAHLIL VA NATIJALAR
Zaif eshituvchi o‘quvchilarning nutqini rivojlantirish masalasi maxsus pedagogika va logopediya sohasining 

muhim yo‘nalishlaridan biri hisoblanadi. Eshitish analizatoridagi nuqsonlar natijasida ushbu toifadagi bolalarda 
nutqning shakllanishi o‘ziga xos kechadi. Ular tovushlarni to‘liq idrok eta olmasliklari sababli fonetik, leksik va 
grammatik jihatdan nutq rivojlanishida orqada qolish holatlari kuzatiladi. Ayniqsa, og‘zaki nutqning rivojlani
shida qiyinchiliklar, so‘z boyligining cheklanganligi, gap tuzishda xatolar hamda nutqning mantiqiy izchilligining 
buzilishi kabi muammolar tez-tez uchraydi.

Shu sababli, zaif eshituvchi o‘quvchilar bilan olib boriladigan ta’lim jarayonida nutqni rivojlantirishga alohida 
e’tibor qaratish talab etiladi. Bu borada ijtimoiy-maishiy hayotga yo‘naltirish darslari keng imkoniyatlarga ega 

bo‘lib, ular orqali o‘quvchilarning nafaqat kundalik hayotiy ko‘nikmalari, balki nutqiy faoliyati ham rivojlantiriladi. 
Mazkur darslarning asosiy maqsadi o‘quvchilarni real hayotiy vaziyatlarga tayyorlash, mustaqil yashash ko‘nik-
malarini shakllantirish va ijtimoiy muhitda samarali muloqot qilishga o‘rgatishdan iboratdir.

Ijtimoiy-maishiy yo‘naltirish darslarida nutqni rivojlantirish samaradorligi, avvalo, darslarning to‘g‘ri tashkil 
etilishiga bog‘liq. Ushbu jarayonda kommunikativ yondashuv muhim o‘rin tutadi. Kommunikativ yondashuv 
asosida tashkil etilgan mashg‘ulotlarda o‘quvchilar faol nutqiy muloqotga jalb etiladi, turli kommunikativ vazi-
yatlar yaratiladi va ular o‘z fikrini erkin ifoda etishga undaladi. Masalan, “do‘konda savdo qilish”, “mehmon 
kutish”, “transportdan foydalanish” kabi hayotiy vaziyatlarni modellashtirish orqali o‘quvchilarda dialogik nutq 
rivojlantiriladi. Bunday mashg‘ulotlar o‘quvchilarning nutqiy faolligini oshirish bilan birga, ularning ijtimoiy 
moslashuviga ham ijobiy ta’sir ko‘rsatadi.

Zaif eshituvchi o‘quvchilarning nutqini rivojlantirishda vizual vositalardan keng foydalanish ham muhim 
ahamiyatga ega. Chunki ushbu toifadagi bolalar axborotni ko‘proq ko‘rish orqali qabul qiladilar. Shu bois, dars 
jarayonida rasm, piktogramma, sxema, video materiallar va interaktiv vositalardan foydalanish tavsiya etiladi. 
Vizual qo‘llanmalar yordamida yangi so‘zlarni o‘rganish, ularning ma’nosini tushunish va nutqda qo‘llash osonla-
shadi. Bundan tashqari, mimika va imo-ishoralar orqali qo‘llab-quvvatlangan nutqiy faoliyat ham o‘quvchilarning 
tushunish va ifodalash qobiliyatini rivojlantiradi.

Nutqni rivojlantirishda lug‘at boyligini oshirish alohida o‘rin tutadi. Ijtimoiy-maishiy darslarda o‘quvchilarga 
kundalik hayotda eng ko‘p ishlatiladigan so‘z va iboralarni o‘rgatish zarur. Masalan, oziq-ovqat mahsulotlari 
nomlari, kiyim-kechaklar, uy jihozlari, transport vositalari bilan bog‘liq leksik birliklar tizimli ravishda o‘rgatiladi. 
Har bir yangi so‘z turli vaziyatlarda qo‘llanilib, mustahkamlanishi lozim. Bu esa o‘quvchilarning faol lug‘atini 
kengaytirishga xizmat qiladi.

Grammatik jihatdan to‘g‘ri nutqni shakllantirish ham muhim vazifalardan biridir. Zaif eshituvchi o‘qu-
vchilar ko‘pincha gap tuzishda xatolarga yo‘l qo‘yadilar, so‘zlarni noto‘g‘ri tartibda joylashtiradilar yoki gram-
matik qo‘shimchalarni tushirib qoldiradilar. Shu sababli, dars jarayonida sodda gaplardan boshlab murakkab 
gaplarga o‘tish, gap tuzish mashqlari, savol-javob usullari va matn bilan ishlash orqali grammatik ko‘nikmalar 
bosqichma-bosqich shakllantiriladi.

Bundan tashqari, og‘zaki nutqni rivojlantirishda fonetik mashqlar ham muhim ahamiyatga ega. Tovushlarni 
to‘g‘ri talaffuz qilish, so‘zlarni aniq aytish va nutqning ravonligini ta’minlash uchun maxsus artikulyatsion mash-
qlar, nafas mashqlari hamda eshitish differensiasiyasini rivojlantiruvchi topshiriqlar qo‘llaniladi. Bu mashqlar 
logopedik yondashuv asosida tizimli ravishda olib borilishi zarur.

Ijtimoiy-maishiy yo‘naltirish darslarida innovatsion pedagogik texnologiyalardan foydalanish ham yuqori 
samaradorlikni ta’minlaydi. Xususan, rolli o‘yinlar, kichik guruhlarda ishlash, interaktiv metodlar (klaster, 
aqliy hujum, “Insert” texnologiyasi) orqali o‘quvchilarning mustaqil fikrlashi va nutqiy faolligi rivojlantiriladi. 
Axborot-kommunikatsiya texnologiyalaridan foydalanish esa darslarni yanada qiziqarli va samarali qiladi.

Amaliy tajriba shuni ko‘rsatadiki, ijtimoiy-maishiy yo‘naltirish darslarida nutqni rivojlantirishga tizimli 
yondashuv qo‘llanilganda, zaif eshituvchi o‘quvchilarning nutqiy kompetensiyasi sezilarli darajada oshadi. Ular 
o‘z fikrini aniqroq va ravonroq ifoda eta boshlaydi, muloqotga kirishishdan qo‘rqmaydi hamda ijtimoiy muhitda 
o‘zini erkin tutadi. Shunday qilib, ijtimoiy-maishiy hayotga yo‘naltirish darslari zaif eshituvchi o‘quvchilarning 
nutqini rivojlantirishda samarali pedagogik vosita bo‘lib xizmat qiladi. Ushbu darslarni ilmiy asoslangan meto-
dika asosida tashkil etish, zamonaviy pedagogik texnologiyalarni joriy etish hamda o‘quvchilarning individual 
xususiyatlarini inobatga olish orqali yuqori natijalarga erishish mumkin.

XULOSA VA TAKLIFLAR
Mazkur tadqiqot natijalari shuni ko‘rsatadiki, ijtimoiy-maishiy hayotga yo‘naltirish darslari zaif eshituvchi 

o‘quvchilarning nutqini rivojlantirishda muhim pedagogik vosita hisoblanadi. Ushbu darslar orqali o‘quvchi
larning nafaqat kundalik hayotiy ko‘nikmalari, balki ularning nutqiy faoliyati, kommunikativ kompetensiyasi va 
ijtimoiy moslashuv darajasi ham izchil rivojlanadi.

Tahlillar shuni ko‘rsatdiki, zaif eshituvchi o‘quvchilarda nutq rivojlanishidagi muammolar asosan eshitish 
idrokining cheklanganligi bilan bog‘liq bo‘lib, bu holat ularning lug‘at boyligi, grammatik tuzilishlarni o‘zlashtirishi 
va og‘zaki nutqni shakllantirish jarayoniga salbiy ta’sir ko‘rsatadi. Shu bois, nutqni rivojlantirish jarayoni maxsus 
yondashuvni, tizimli va bosqichma-bosqich tashkil etishni talab etadi.

Tadqiqot davomida ijtimoiy-maishiy yo‘naltirish darslarida kommunikativ yondashuvdan foydalanish, turli 
hayotiy vaziyatlarni modellashtirish, rolli o‘yinlar tashkil etish hamda vizual va interaktiv vositalardan keng 
foydalanish o‘quvchilarning nutqiy faolligini sezilarli darajada oshirishi aniqlandi. Ayniqsa, real hayotga yaqin-
lashtirilgan mashg‘ulotlar o‘quvchilarning nutqni amaliy qo‘llash ko‘nikmalarini shakllantirishda samarali vosita 
bo‘lib xizmat qiladi.

Shuningdek, lug‘at boyligini tizimli ravishda oshirish, grammatik ko‘nikmalarni shakllantirish va fonetik 
mashqlarni muntazam olib borish orqali o‘quvchilarning nutqi izchil rivojlanishi ta’minlanadi. Bunda o‘quvchi
larning individual xususiyatlarini hisobga olish, ularning qiziqishlari va ehtiyojlariga mos metodlarni tanlash 
muhim ahamiyatga ega.

Olingan natijalar asosida quyidagi amaliy xulosalarga kelish mumkin:

•	 ijtimoiy-maishiy yo‘naltirish darslari nutqni rivojlantirish bilan integratsiyalashgan holda olib borilishi lozim;

•	 kommunikativ yondashuv asosida tashkil etilgan mashg‘ulotlar o‘quvchilarning nutqiy kompetensiyasini 
rivojlantirishda yuqori samaradorlikka ega;

•	 vizual va interaktiv metodlardan foydalanish zaif eshituvchi o‘quvchilarning o‘quv materialini o‘zlashtirishini 
osonlashtiradi;

•	 amaliy mashg‘ulotlar va real hayotiy vaziyatlar asosida tashkil etilgan darslar o‘quvchilarning ijtimoiy 
moslashuvini ta’minlaydi.

Umuman olganda, ijtimoiy-maishiy hayotga yo‘naltirish darslarini ilmiy asoslangan metodika asosida 
tashkil etish, zamonaviy pedagogik texnologiyalarni keng joriy etish hamda nutqni rivojlantirishga yo‘naltirilgan 
maxsus mashg‘ulotlar tizimini ishlab chiqish zaif eshituvchi o‘quvchilarning ta’lim samaradorligini oshirishda 
muhim omil bo‘lib xizmat qiladi.

Mazkur tadqiqot natijalari maxsus ta’lim muassasalari pedagoglari, logopedlar hamda defektologlar uchun 
metodik qo‘llanma sifatida ahamiyat kasb etadi va kelgusida ushbu yo‘nalishda olib boriladigan ilmiy izlanishlar 
uchun nazariy va amaliy asos bo‘lib xizmat qilishi mumkin.Начало формыКонец формы

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

